
 

 

 
 

Pou Piblikasyon Imedya: 01/12/2019  GOUVÈNÈ ANDREW M. CUOMO 
 

 

NAN JOUNEN MONDYAL SIDA, GOUVÈNÈ CUOMO ANONSE KE NOUVO 
ENFEKSYON VIH KE YO TE ESTIME YO DESANN NAN NIVO KI BAT REKÒ  

  
Eta New York sou Wout pou "Mete Fen nan Epidemi an" nan Fen 2020  

  
Somè "Ending the Epidemic" la pral fèt nan Okazyon Jounen Mondyal SIDA nan 

dat 3 ak 4 Desanm nan Albany  
  
  
Nan Jounen Mondyal SIDA, jodi a Gouvènè Andrew M. Cuomo te anonse ke ensidans 
VIH — oswa kantite nouvo enfeksyon VIH yo estime — kontinye desann nan nivo ba 
yon fason istorik. Nouvo done yo ale pi lwen pou valide ke aksyon agresif New York yo 
ap kenbe eta a sou wout pou reyalize objektif Gouvènè Cuomo nan "Mete Fen nan 
Epidemi an" nan fen ane 2020. Anplis de sa, done ki sòti nan ane 2018 montre ke 82 
pousan nan Nouyòkè ki fèk dyagnostike yo te konekte ak swen nan espas 30 jou depi 
yo te fèk dyagnostike — sa se yon mezi enpòtan ki pa pral sèlman anpeche 
transmisyon VIH, men tou amelyore sante moun k'ap viv ak VIH yo.  
  
"Lè nou te kòmanse kanpay agresif ak istorik sa a pou Mete Fen nan Epidemi an, nou 
te pran angajman tou pou ede asire ke chak moun k'ap viv ak VIH oswa SIDA genyen 
sipò yo bezwen", Gouvènè Cuomo te deklare. "Nivo rekò ba sa yo nan nouvo 
enfeksyon VIH yo estime yo ak lòt mezi kle — ki gen ladan nouvo done ki montre nou 
ap konekte moun yo ak swen pi bonè — demontre yon fwa ankò pandan ke travay nou 
yo pa fini, nou ap fè pwogrè enpòtan nan direksyon pou koube koub epidemi ki retire 
lavi twòp moun pandan twò lontan".  
  
Inisyativ "Mete Fen nan Epidemi an" ("Ending the Epidemic") Gouvènè a te anonse an 
2014 pou redwi yon fason konsiderab enfeksyon VIH yo apati fen ane 2020 epi akonpli 
premye diminisyon detoulètan nan kantite moun k'ap viv ak VIH yo nan Eta New York. 
"Mete Fen nan epidemi an" pa vle di eliminasyon absoli VIH/SIDA, ki ta mande yon 
tretman pou moun ki ap viv ak VIH/SIDA kounye a ak yon vaksen pou anpeche 
transmisyon alavni, men depreferans sa ofisyèl sante piblik yo rele "koube koub la" — 
rive lè kantite anyèl nouvo enfeksyon VIH yo estime yo pi ba pase kantite moun ki gen 
VIH ki mouri nan ane ki konsène a.  
  
Nouvo Dyagnostik VIH ak Nouvo Enfeksyon VIH yo Estime yo Rive nan Nivo Ba 
DetoulètanBaze sou done ke yo fèk lage, kantite nouvo enfeksyon yo estime, oswa 
ensidans VIH ki te pwodui nan tout eta a nan ane 2018, te desann nan nivo ba 
detoulètan nan 2,019 ka. Ensidans VIH yo diminye chak ane depi lè kòmansman ETE 
a, avèk yon diminisyon 40 pousan nan peryòd tan sa a. Yo ap teste plis Nouyòkè kont 
VIH gras ak efò enòm, ak jan yo te rapòte anvan an, nouvo dyagnostik VIH yo konfime 
nan ane 2018 yo te rive tou nan yon nivo ba detoulètan ki se 2,481 — ki se yon bès de 
11 pousan apati 2017 ak yon bès de 28 pousan depi lè kòmanse ETE a. Diminisyon 11 



 

 

pousan se pi gwo diminisyon nan yon sèl ane depi lè rapò VIH obligatwa te kòmanse 
nan ane 2000.  
  
ETE fè Siksè nan Konekte Moun avèk Swen  
Yon poto nan inisyativ ETE a se konekte moun avèk swen pa sèlman pou anpeche 
transmisyon VIH, men tou pou amelyore sante moun ki gen VIH yo. Mòtalite pami moun 
ki gen VIH yo dyagnostike desann nan nivo rekò ba pandan tout peryò ETE a. Chif 
anyèl an mwayèn lanmò nan mitan moun yo dyagnostike ak VIH 13 pousan pi ba 
pandan ETE konpare ak ETE anvan an. Anplis de sa, done ki sòti nan ane 2018 montre 
ke 82 pousan Nouyòkè yo ki fèk dyagnostike te konekte ak swen nan espas 30 jou depi 
lè yo te fèk dyagnostike a. Pwogram ki deja la yo ap amelyore aksè swen sante ak 
rezilta pou moun k'ap viv ak VIH, pandan ke 84 pousan rapòte ke yo resevwa kèk 
swen. 2018 te montre tou pwogrè kontinyèl nan sipresyon viral, oswa rediksyon VIH 
nan nivo endetektab. Moun ki gen yon chaj viral siprime e mentni pa ka transmèt viris la 
seksyèlman. Sipresyon viral pami moun ki nan swen yo ogmante a 89 pousan nan ane 
2018, swa de pousan pi wo pase 2017.  
  
Medikaman Disponib  
New York deplwaye anpil efò pou pwomote medikaman ki disponib pou anpeche 
transmisyon VIH pami moun ki gen gwo risk yo san danje epi ak efikasite. An Oktòb, 
New York se te premye eta nan peyi a ki te deklare Semèn Konsyantizasyon 
Pwofilaksis Pre-Ekspozisyon (Pre-Exposure Prophylaxis (PrEP) Awareness 
Week) Done ki soti nan ane 2018 montre prèske 32,000 Nouyòkè te pran PrEP — ki 
reprezante yon ogmantasyon de 32 pousan pa rapò a 2017. Gen plis moun nan PrEP 
nan Eta New York pase nan nenpòt ki lòt eta.  
  
Somè ETE pou Mete Aksan sou Efò Enòm nan Eta New York yo 
 
Katriyèm "Somè ETE" ("ETE Summit") anyèl Eta New York la pral fèt nan okazyon 
Jonen Mondyal SIDA nan dat 3 ak 4 Desanm nan Empire State Plaza Convention 
Center nan Albany. Tèm ane sa a se "Kenbe momenntòm lan, Elaji Vizyon an". Antanke 
premye evènman ETE nan Eta New York, yo prevwa somè ane sa a pral gen plis pase 
600 moun ki patisipe ladan. Somè a pral montre travay ke founisè yo ak kominote yo 
atravè eta a ap fè ki konsantre sou ETE asanm ak yon mizajou sou dènye mezi ETE yo.  
  
Komisè Depatman Sante New York la (New York Health), Doktè Howard A. Zucker, 
te deklare, "Pwogrè nou prezante jodi a temwaye bon travay di ak lidèchip eta sa a ak 
kominote sa a. Anba lidèchip Gouvènè Cuomo, nou pa sèlman redwi nouvo dyagnostik 
yo, men tou nou amelyore sante sila yo k'ap viv ak VIH/SIDA".  
  
Nan dat 29 Jwen 2014, Gouvènè Cuomo te detaye yon plan ki gen twa pwen pou "mete 
fen nan epidemi an" nan Eta New York la nan fen ane 2020 an. Plan gen ladan 
idantifikasyon moun ki gen VIH yo ki rete san yo pa dyagnostike epi relye yo ak swen 
sante; relye epi kenbe moun ki dyagnostike ak VIH yo ak swen sante yo epi bay yo 
tretman pou ka maksimize sipresyon viris VIH; epi bay aksè a PrEP pou moun ki angaje 
nan konpòtman ki danjere anpil yo pou kenbe yo VIH negatif.  
  



 

 

Eta a repati 20 milyon dola chak ane depi 2015 pou sipòte travay inisyativ la e li 
depanse yon montan estime a 2.2 milya dola pou ogmante aksè a swen ak tretman pou 
VIH.  
  
Pou w jwenn plis enfòmasyon, tanpri klike la.  

